Jawabin Babban Jami’in Harkokin Jakadanci David Young A Taron Zaman
Lafiyar da Tsaro Domin Sake Gina Jihar Filato

Mai girma gwamna, manyan baKi, sarakuna, da hakimai, manyan jami’an
gwamnati, shugabannin addinai, shugabannin Hukumar Tabbatar Da Zaman
Lafiyar Jihar Filato, aminai da abokai, da ma ... na zaman lafiya, barkanku da
safiya, assalamu alaikum. A yi min ahuwa, ba sai na kira kowa ba.



Zan so in karrama, musamman, Kungiyoyi uku, a nan, wadanda suka yi aiki,
hannu-da-hannu, da gwamnatin Kasar Amirka da Ofishin Jakadancin Amirka, a
nan jihar Filato, da ma kusan a dukan fadin wannan Kasar, ta ku, Nijeriya. Da farko
dai akwai Hukumar Tabbatar da Zaman Lafiyar ta Filato. Mun yi1 aiki, tare da
Joseph, da Kungiyarsa, wajen bayar da tallafi, ga wannan Kungiyar, domin tabbatar
da zaman lafiya da tantaunawa, a nan jihar ta Filato. Kuma muna alfahari da yin
hakan, yanzu, kuma za mu ci gaba, nan gaba. Har ila yau, ina son karrama Cibiyar
Tabbatar da Zaman Lafiyra ta Kasar Amirka, (USIP), wadda wata hukuma ce, dake
Birnin Washington, D.C. da gwamnatin Kasar Amirka, da kuma jama’ar Amirka
ke tallafa wa, domin ci gaban tabbatar da zaman lafiya da nuna adalci, da kuma
mutunta kowa, a fadin duniya. Kuma cibiyar ta USIP, na da muhimmancin gaske,
kan irin gagarumin aikin da ta yi, a Filato, da daukacin yankin middle belt, da
arewacin Nijeriya, da kudancin Nijeriya, aikin cibiyar ta USIP shine tabbatar da
zaman lafiya, a Kasarku. Ina son kuma karrama daya daga cikin fitattun Kungiyoyi
masu cin gashin kansu, dake saukar da Amirka, da kuma ba ta kudade — Mercy
Corp. Kungiyar Mercy Corp, ta dukufa ne, a yankin middle belt, da arewa maso
gabashin Nijeriya, akan aikin ceto rayukan jama’ar Nijeriya. Don haka, ina son a
karrama Kungiyar Mercy Corp. Kuma, idan har za a yi min ahuwa, zan kuma so, in
yi gaisuwa, ta musamman, ga jami’anmu, na Ofishin Jakadancin Amirka, wadanda
ke da ‘ya’yan jihar ta Filato, dake tare da mu, a yau. Daya shine Sani Mohammed,
dayan kuma shine Nengak Gondyi. Abokaina, biyu, Sani da Nengak, suna wakiltar
Kungiyoyin musulmi da Kkiristoci ne, a nan Filato, da kuma garin Jos, kuma suna
tare da ni, a wannan tattakin, na zuwa garinku. Don haka, ina farin ciki, da kawo
wadannan ‘ya’yan asalin yankin.

Bari in koma ga guduwar maganar. Mun taru ne, a nan, yau, domin karrama wani
al’amari, mai sauki, babu abinda ya yi ran dan adam daraja. Ran dan adama yana
da daraja, a duk lokacin da aka yi asararsa, da kuma lokacin wani bala’i, ya-Allah
na manomi ne, ko na makiyayi, ko na musulmi ko na kirista, ko na Berom, ko
kuma Bafillace. Rashin rai bala’i ne. A cikin makonni uku, da suka wuce, na yi
tattaki, har sau biyu, zuwa jihohin Filato, da Zamfara, da Kaduna da kuma Neja.
Kuma, a kowace jiha, na ga irin asarar da tarzoma ta haifar, wadda ta jikkata
dimbin jama’a, a yankunan karkarar Nijeriya. An kashe marasa laifi, an wargaza
al’'umma, a kore mutane daga muhallinsu, kuma iyalansu na ta jimamin rashin
rayukan wadanda suke Kauna. Don haka, Ofishin Jakadancin Kasar Amirka, da
gwamnatin Amirka, da ma jama’ar Kasar, na yi ma ku jajen wadannan munanan
al’amurran da ku ka yi fama da su, kuma, mun sha alwashin hada hannu da ku,
wajen kawo Karshen wannan irin tashin hankali, nan gaba.



Kun sani, amma, na ga mutane, a lokacin, kamar yadda na ga bala’in. Na ga
mutanen da suka yi aikin tabbatar da zaman lafiya. Na sadu da wadanda suka
sadaukar da rayukansu, domin kare lafiyar wadansu, a al’'ummarsu. Kuma, a nan, a
yau, ina son in gabatar ma ku da wani muhimmin mutum, daya daga cikin
gwarzayen Nijeriya, mutum, mai kwarjinin da ya tabo zuciyata, kuma, a gaskiya,
wanda ya taba zuciyarta, yau makonni uku, da na kawo ziyara, a jihar ta Filato.
Zan so in gabatar ma ku da Babban Limamin Kauyen Inyar, na cikin Karamar
Hukumar Barkin Ladi, idan kuma har zan tambayi wannan limamin, Bahaushe,
dan shekaru 83, da haihuwa, na Kauyen na Inyar, Liman Abdullahi Abubakar, da
ya tashi tsaye, domin a tafa ma sa. Zan fada ma ku labarun wannan fitaccen
limamin, da irin aikin ceton rayukan da ya yi, domin, ina tsammanin jama’a, da
dama, a wannan jihar, da ma Kasar, ta ku, ba su san abin mamakin da wannan
mutumin ya yi ba, don haka, yau, za ku san ko shi wanene.

Yau, kamar fiye da wata daya ke nan, da wadansu, mutane, dauke da makamai
suka abka wa Kauyen Inyar. Sun zo, da sanyin safiya, a kan babura, dauke da
bindigogi, Kirar AK47, da adduna, da kuma wadannan addunan suka rika kashe
mutane. Sun Kone gidaje. Daga cikin cikin mutanen Kauyen, su dubu, mutane 84
suka rasa rayukansu. Mata da maza da Kananan yara sun halaka, domin Kiyayya, da
kuma mugun tunanin matasan da aka juye wa tunani, bisa yadda ya kamata duniya
ta kasance. Amma, a wannan mummunan yanayin, Liman Abdullahi Abubakar, da
mabiyansa, da taimakon wannan limamin, Bafillace, na wannan Kauyen, aka
tabbatar da wani al’amari, mai ban mamaki. Lokacin da aka fara harbe-harbe, da
sara, sai daruruwan mutane suka ranta cikin na kare, domin ceton rayukansu, kuma
mutane 262, suma abka cikin masallacin dake garin. Mafi yawansu kiristoci ne,
‘yan Kabilar Berom, inda limamin da mataimakinsa, suka rufe Kofar



masallacin. Sai Liman Abdullahi ya bude Kofar gidansa, ya kuma rufe ta, ya tsaya
a waje. lokacin da wadannan maharani suka iso bakin Kofar, sai ya hana su shiga,
sai dai su kashe su. Liman Abdullahi ya fadi kan gwuyayunsa, cikin turbaya, ya yi
ta rokon masu dauke da makaman, da su koma, su koma bar rayukan bayin Allah,
da na al’'ummara, da abokansa, da ya sani, shekara da shekaru. Wadannan mabiya
adddinin kiristancin dai, da ya sha yin bukukuwan Kirsimati da su, su kuma su yi
na Sallah tare da shi. Saboda kuma abokantaka, da sadaukar da kai, da kuma
Kaunar juna, ya dauki kasada, wanda, a yau, akwai mutane fiye da 300, dake raye,
domin mayar da masu makaman da ya yi. A cikin yawace-yawacen da na yi, a
Kasashe kusan 80, ban taba haduwa da wani mutum ba, irin Liman Abdullahi. Na
gode, Kwarai da gaske.

Mu Abinda na ke son in bayyana, a yau, shine wadanda ke tabbatar da zaman
lafiya, ba suna wani gungu ba ne, ko wancan. Ba kuma musulmi ba ne, ba kuma
kiristoci ba ne, ba kuma wata Kungiya ba ne, ko wata jiha. Sune dai, wadannan
mutanen dake yin tsayin-daka, a rayuwarsu, domin aikata abin Kwarai da kuma
yaKar zalunci. Wannan mutumin Kalubale ce, ga daukacinmu. Mu tuna irin
abubuwan da muke yi, kullum, a rayuwarmu. Shin muna sayar da rayukanmu,
domin kawo zaman lafiya, ko kuma za mu iya bayar da rayukanmu, domin kare
mutanen wadansu al’'ummomi?

Mu tuna tasirin wannan al’amari garemu, da Kasarku, da kuma duniyarmu. Ni ba
wani Kwararre ba ne, game da Jihar Filato, amma, na ziyarce ta har sau biyu, don
haka, ina da bakin da zan yi magana, komai KanKantarta? A’a, ba haka ba ne.
Amma, na san daga irin yadda na zanta da dimbin jama’a, Filato da garin Jos, sun
yi fama da bala’i, a shekarun 2001, da 2008, da 2010, da 2012, da 2014, hasali ma,
da watan da ya wuce. ‘Yar zagayen tashe-tashen hankula, da hare-hare da kuma
daukar fansa, su dauki rayukan al’'umma, a wannan jihar, na kiristoci da musulmin
da aka kashe. Wannan ba Karamin bala’i ba ne. Amma, tunatarwa game mu, a yau,
ita ce tushen abinda za mu ambata ma ku, shine, ku yunkura domin tabbaar da
zaman lafiyar da zai ceto rayuka. Kuma, wannan shine gagarumin abin mamaki, a
duniya.

Wannan Kasar ta na biyayya ga addini. Kasa ce, ta mabiya, inda Kananan yaran da
suka fito daga tsatson dangin Abraham, wadanda suke bin addinan duniya, biyu,
watau kiristanci da musulunci, suka kuma dangane al’amurransu ga Ubangijin da
suke bauta wa, suna sallah, a kowane mako da kuma kullum. Kuma sun sadaukar
da kai, ga zaman lafiya da soyayya da nuna adalci. Amma, a wani lokacin, sai mu
ga mutanen da ba su aikata abinda addininsu ya koya.



Gareni kam, wannan wata tunatarwa ce, ga mafi yawan muhimmin tunanin da za
mu yi, na wadannan matabobin. Fatana, shine dukanmu, mu sayar da kawunanmu,
irin yadda wadannan limaman da sauran jama’a suka yi, domin akwai sauran
labarun kiristoci da kuma musulmi, da fastoci, da ma mutanen dake tabbatar da
zaman lafiya, a jihar Filato. Abokina, Joseph, da ni, mun ji labaru, dabam daban,
na masu Karfafa zaman lafiya, da kuma burin cewa, kowannensu na iya kasancewa
cikin aikin na zaman lafiya, da gano duk wata kafa, da kuma kawo Karshen tashin
tarzoma. Don haka, bari in gabatar da wadansu hujjoji hudu.

Na farko, a madadin gwamnatin Kasar Amirka, da ofishin jakadanci, da kuma
jama’armu, ina son in yi tir, da kakkusan harshe, na tarzomar da ta halaka rayukan
bayin Allah, a jihar Filato, da yankin middle belt, da ma fadin Nijeriya. Kashe-
kashen bayin Allah, na da sauKi, amma, ba abin amincewa ba ne, a jihohin Filato,
da Zamfara, da Binuwai, da Borno, da Delta, (ko ma) Taraba. A matsayinmu na
masu Imani, mun amince da Ubangiji. Muna Kaunar Ubangiji, amma, wadansu
mutane ba su amince da Ubangiji ba, sai Kiyayya. Babu ruwansu da Ubangiji, da
‘yan uwansu, sun fi Kaunar Kiyayya.

Na biyu, abinda ya kamata mu yi, dole, shine mu sadaukar da kawunanmu, na
damKewa da kuma hukunta daukacin wadanda suka yi wannan ta’asar, ga bayin
Allah. Dole, mu datse wannan halayyar ta haifar da gaba, daga kowane bangare,
dake kawo daukar fansa. Don haka, mu na kiran da a inganta tilasta bin dokokin
kamewa da gurfanar da masu aikata laifuka, azzalumai. Yana da muhimmancin
gaske, duk wanda aka kama, a hanzarta gabatar da shi gaban kotu. Domin, gurfanar
da masu aikata laifuka, gaban Kuliya, wani matakin farko ne, na kawo Karshen
tayar da hankula. Wadannan tashe-tashen hankulan, hakika, mayar da martini ne,
ga tashe-tashen hankula. Dole, al’'umma, ta kowane bangare, su san cewar za a iya
yi ma su adalci, ba tare da sun dauki wani makami ba, na abinda ke haddasa
matsaloli. Amma, kun san ba nan za a tsaya ba.

Na uku shine, dole, mu yunKura maganin wadanda ke hassala wutar tarzoma, da
tashin hankali, a Filato, da dukan fadin yankin middle belt, da cikin Borno, da
zagayen wannan Kasar, a kudu da kuma yankin Delta. Domin akwai yankin middle
belt, inda ake gardandamin filaye, da albarkatun da za su tu’azzara, a cikin shekaru
masu zuwa. Ba ni da tabbacin kowa ya fahimta, a Nijeriya, amma, yawan jama’ar
Kasarku Karuwa yake yi, fiye da yadda ake zaton duk wata Kasa, a duniya. Nan da
shekaru 30, shekaru 30, kacal — yawan jama’ar Nijeriya na iya haura fiye da
miliyan 400, daga miliyan 190, da ake da su, a yau. Miliyan 190, zuwa 400, wanda



mafi yawan Karuwar jama’ar, zai kasance a fadin arewa da yankin middle belt, na
Kasa.

Don haka, Kalubalen da za mu fuskanta, ta fili da albarkatu, ba za ta yi dadi ba,
maimakon haka, murtukewa za ta yi. Kuma, daga Kananan yara, da jikoki, abinda
za su fuskanta game da albarkatu, da tashe-tashen hankula, a tsakanin al’umma,
Karuwa zai yi. Kun lura da wannan kuwa? Wannan shine tashin hankalin da, dole,
za mu mayar da hankali a kai, na tsawon lokaci, a jihar Filato da daukacin
Nijeriya. Nijeriya za ta bukaci mafita, Kwarai, domin magance daukacin wadannan
matsalolin, kuma, ana da bukatar Kungiyoyin al’'umma, da makiyaya, da sauransu,
da su hada hannu da gwamnati, domin gano mafitar da za ta wadata kowa, nan
gaba. Fatana, ga Kasar nan shine, mutane za su yi tunanin haka, su zanta game da
al’amarin, su kuma hada hannun gano mafita wannan, domin jiha da Kasa na da
bukatar Kara yin haka.

A Karshe, ina son in bayyana cewa, ni da mu, na kira ga kowanenku, dake cikin
wannan dakin, da ma wadanda ke kallonmu, a telebijin, ko faifan bidiyo. Kuna
kira ga kowa, dake wannan dakin, da kuma shugabannin fadin Nijeriya, da su
tsoma bakin tabbatar da zaman lafiya, su kuma taimaka kan rigakafin daukar fansa.
Domin, a gare mu, maganarmu, na da tasiri, haka yunKurinmu. Kowanenmu, na da
rawar da zai taka, wajen dakushe tashin tarzoma tsakanin al’'umma, kowace iri.
Abin takaici gare ku, a matsayin shugabanni, a Filato, al’amarin na hannunku — ba
wani ba. Hannuwanku za su tabbatar da dakatar da yaduwar duk wata tarzomar da
ka rikide ta kabilanci da addini, da ma dauke-dauken fansa. Dole, mu tabbatar da
fadan bai kai ku Kasa ba, a Nijeriya, da zaman lafiyar da muke yi a tsakanin
addinai da kabilu, da yake da muhimmanci, ga gagarumar Kasarmu.

Akwai wani karin maganar da ake yi, a Kasar Amirka, hakika, ya kasance abin
koyi; kodayake a harshen Latin ne, mai cewa E pluribus unum, daga cikin dubbai,
akwai daya. Daga cikin dubbai, daga cikin dimbin kabilu, da addinai, da
Kungiyoyi, da yarurruka, da dangi, da yankuna, muka hada Kasa guda: ita ce kuma
Amirka. Muna da bukatar hada hannun kasancewa daya. Wannan, wani al’amari
ne, da ya shafi Nijeriya da Kasar Amirka. Mune manyan mafi yawan Kasashen
dake bin mulkin demokradiyya, kamar yadda aka gabatar da kuma bayar da labara,
a duniya, kuma, mu na wakiltar ra’ayoyin jama’ar dake KoKarin hada kan Kasa.
Kasa ce, inda mutanen kowane yanki ke da martaba, da kuma dama, da ma buri.
Idan ka tuna da mutanen da suka abka cikin wannan mummunan al’amarin na
Filato, da cikin Borno, da Zamfara, da Binuwai, da Delta, mutane ne, wadanda
suka aikata mummunan laifi, kuma, mafi yawansu, matasa ne, da ba su da wani



buri. Ba su ganin duk wata dama, kuma ba su yi tsammanin rayuwarsu za ta
kyautata ba. Muna da bukatar da mu kula da irin wadannan mutanen, domin
mutanenmu ne, kuma makomarmu ne, ke daure, tare da su. Bugu da Kari,
hannunka ne, zai iya aiwatar da haka.

A Karshe, bari in koma kan Liman Abdullahi Abubakar. Wannan wata tunatarwa
ce garemu, na ya-Allah kana da shekaru 18 ne, ko 83, ka na iya kawo bayar da
gudunmawar tabbatar da zaman lafiya. Babu rayuwar da ba ta amfani. Daya daga
cikin wakoKin da na ke Kauna, na kade-kaden Amirka, ita ce Rent, wadda ake kira
Seasons of love, kuma abinda ta ke nufi shine, akwai 500, da dubu 25, 600 ke nan.
Ko ka na daraja kowane minti, wajen tabbatar da zaman lafiya, da nuna adalci, da
Kauna da son ‘yan uwa? Wannan wata Kalubale ce. Fatana, gareku, a yau, ita ce,
mu tuna muhimmancin abinda muke ambata, da kuma fassara ma’anarsa. A
addinina, ana cewa, “ka da, kurum, ka kasance mai jin kalmomi, ba tare da aikata
su ba.” An kira mu, da mu tabbatar da zaman lafiya, ya-Allah mu hada hannu da
gwamnati, ko a addininmu, ko a matsayin shugabannin gargajiya, ko iyaye, ko
malamai, ko sauransu, kuma mu na kiran da a tabbatar da zaman lafiya, da
kyautata duniya, a kowane lokacin wayewar gari, domin, a Karshe, a matsayin
masu addini, a nan Nijeriya, ana kiranmu ne, da mu danganta al’amarinmu da
kuma son Ubangiji, da son makwabci da dukan zuciyarmu.

Ina roKon ku, a madadin gwamnatin Kasar Amirka, da jama’arta, ina kuma da
bukatar yi ma ku godiyar kasancewa, a nan. Mu, aminanku ne, a tabbatar da zaman
lafiya, kuma muna bukatar ganin an tilasta, da taimaka ma ku, wajen gyara jiharku,
da Kasarku, da duniyar, fiye da yadda ake tsammani. Ina godiya, kuma Ubangiji ya
hanzarta dukan KoKarinku.



